
އެދޭނަމަ ލޯބި ވާންވީވެސް ހިތަށް ކުޅަދާނަ މިންވަރަކުން
ޢަދާވާތްތެރިވިޔަސް ވާންވީ ހިތަށް ކުޅަދާނަ މިންވަރަކުން

މުދާމަދު ދެރަ ފަޤީރުން ވެސް ވެޔޭ ފައިސާވެރިންނަށް ވެސް
ވެދާނޭ އެންމެ ގާތްމީހުން ނުރައްކާ ދުޝްމިނުންނަށް ވެސް
ޢަދާވާތްތެރިވެ ރަޙްމަތްތެރިވެ އުޅެޔޭ ނަހަމައިން ވަރަކުން

ނިޝާނުންވެސް އެނގޭނެ ނިފާޤުބަލިހުރިނަމަ ވަމުންދާގޮތް
ހުށާމަދަކީ ހަގީގީ ލޯތްބަކަށް ނުފުދޭނެ ޝައްކެއް ނެތް
މިސާޢާތުގާ މިހާރު އަޖައިބުވޭ މީހުން އުޅޭގޮތަކުން

ރަނގަޅު ގެރިބަކަރިވެސް ދަނެޔޭ އެއަށް ކާންދީ އުޅޭ މީހުން
ރަނގަޅު ހެޔޮ ކޮންމެ ކަމަކަށް އޭގެ ހެޔޮބަދަލެއް އޮތުން ވާޖިބު
ރަނގަޅު މާތް މުސްލިމުންނޭ އިސްނަގަންވީ ޚުލްގު ހެޔޮ ހިތަކުން

ވިދާހާ އެއްޗަކީ ޚާލިސް ރަނޭ ކެރިގެން ބުނާނީ ކާކު؟
ނިދާން ފިނިފެންމަލުގެ ތަންމައްޗަކަށް މިދުނިޔެ އެދޭނީ ކާކު؟
ހަނދާންކޮށްލަންގެހޭ ދުނިޔޭގެ ދަތިކަން ކޮންމެ މަންޒަރަކުން

ނިދާފާ މިތިބެނީ މަރުވީމައޭ ކިރިޔާ އެ ހޭލެވުނީ
ހަދާނެގޮތެއް ކުރާނެކަމެއް ނެތީމާ ކަށްވަޅަށް ދާނީ

ނިދާނެއެނދެއް ވިދާހެދުމެއް ނުގެންދެވެޔޭ އެދާތަނަކުން

ހަލާކުވެދާނެ މިރިނުވެ ގޮބޮޅި ކާށިވެގެން އުޅެންވީމާ
މަލާމާތެއް ވަރަށް ނުލިބޭނެ އިޚުލާސްތެރިއަކަށް ވީމާ
ސަލާމަތްވާން އޮތީހަމަ ރީތި އަޚުލާގެއްގެ ނިސްބަތަކުން


